ЌОНУНИ КОНСТИТУТСИОНИИ  ЉУМЊУРИИ ТОЉИКИСТОН 

Дар бораи Вилояти Мухтори Кўњистони Бадахшон

(АМОЉТ с. 2007, №7, м. 653)

Вилояти Мухтори Кўњистони Бадахшон ќисми таркибї ва људонопазири Љумњурии Тољикистон буда, дорои шароити махсуси љуѓрофї, арзишњои нодири фарњангї, маънавї ва забонї мебошад.

Ќонуни конститутсионии мазкур мутобиќи Конститутсияи (Сарќонуни) Љумњурии Тољикистон салоњияти Вилояти Мухтори Кўњистони Бадахшонро дар соњаи иљтимої, иќтисодї, фарњангї ва ваколатњои дигари вилоятро танзим менамояд.

БОБИ 1. Муќаррароти умумї

Моддаи 1. Вазъи њуќуќии Вилояти Мухтори Кўњистони Бадахшон

1. Вилояти Мухтори Кўњистони Бадахшон ќисми таркибї ва људонопазири Љумњурии Тољикистон аст.

2. Вазъи њуќуќии Вилояти Мухтори Кўњистони Бадахшонро Конститутсияи (Сарќонуни) Љумњурии Тољикистон, Ќонуни конститутсионии мазкур ва дигар ќонунњои Љумњурии Тољикистон  муайян мекунанд.

Моддаи 2. Тартиби њалли масъалаи воњидњои марзиву маъмурии Вилояти Мухтори Кўњистони Бадахшон

1.Вилояти Мухтори Кўњистони Бадахшон аз шањри Хоруѓ, ноњия, шањрак ва дењот  иборат аст. Маркази маъмурии он шањри Хоруѓ мебошад.

2.Њудуди вилоят бе ризоияти Маљлиси вакилони халќи Вилояти Мухтори Кўњистони Бадахшон таѓйир дода  намешавад.

Моддаи 3. Намояндагии Вилояти Мухтори Кўњистони Бадахшон дар сохторњои давлатии Љумњурии Тољикистон 

Мутобиќи Конститутсияи (Сарќонуни) Љумњурии Тољикистон:

-Вилояти Мухтори Кўњистони Бадахшон, сарфи назар аз  шумораи ањолиаш, дар Маљлиси миллии Маљлиси Олии  Љумњурии Тољикистон бо дигар вилоятњо, шањри Душанбе, шањрњо ва ноњияњои тобеи љумњурї намояндагони баробар дорад;

-яке аз муовинони раиси Маљлиси миллии Маљлиси Олии  Љумњурии Тољикистон аз њисоби намяондагони Вилояти Мухтори Кўњистони Бадахшон мебошад;

-яке аз судяњои Суди конститутсионии Љумњурии Тољикистон намояндаи Вилояти Мухтори Кўњистони Бадахшон мебошад.

Моддаи 4. Њуќуќи ташаббуси ќонунгузории Маљлиси  вакилони халќи Вилояти Мухтори Кўњистони Бадахшон

Мутобиќи Конститутсияи (Сарќонуни) Љумњурии Тољикистон Маљлиси вакилони халќи Вилояти Мухтори Кўњистони Бадахшон њуќуќи ташаббуси ќонунгузорї дорад.

Моддаи 5. Маќомоти мањаллии њокимияти давлатї, худидоракунї ва судї дар Вилояти Мухтори Кўњистони Бадахшон

1.Фаъолияти маќомоти мањаллии њокимияти давлатиро дар Вилояти Мухтори Кўњистони Бадахшон Ќонуни конститутсионии Љумњурии Тољикистон “Дар бораи маќомоти мањаллии њокимияти давлатї” танзим мекунад.

2.Фаъолияти  маќомоти худидоракунии шањрак ва дењот (љамоат)-ро дар Вилояти Мухтори Кўњистони Бадахшон Ќонуни Љумњурии Тољикистон “Дар бораи маќомоти худидораи шањрак ва дењот” танзим  мекунад.

3.Фаъолияти судњоро дар Вилояти Мухтори Кўњистони Бадахшон Ќонуни конститутсионии Љумњурии Тољикистон “Дар бораи судњои Љумњурии Тољикистон” танзим мекунад.

БОБИ 2. Асосњои иќтисодии фаъолияти 

Вилояти Мухтори Кўњистони Бадахшон

Моддаи 6. Моликияти Вилояти Мухтори Кўњистони Бадахшон

Амволи маќомоти њокимият ва идораи он, сарватњои фарњангї ва таърихии ањолї, маблаѓњои буљети вилоят, фонди манзил ва хољагии манзилию коммуналї, корхонањои кишоварзї, савдо, хизмати маишї, наќлиёт, дигар корхона ва комплексњои саноатию бинокорї, муассисањои тандурустї, маориф, фарњанг ва дигар амволе, ки барои рушди иќтисодї ва иљтимоии вилоят заруранд, моликияти Вилояти Мухтори Кўњистони Бадахшон мебошад, агар дар ќонунњо ва санадњои меъёрии њуќуќии Љумњурии Тољикистон тартиби дигаре муќаррар нашуда бошад.

Моддаи 7. Моликияти воњидњои марзиву  маъмурии Вилояти Мухтори  Кўњистони Бадахшон

Маблаѓњои буљети мањаллї, фонди манзил ва хољагии манзилию коммуналї, корхонањои саноатї, сохтмон, наќлиёт, савдо, кишоварзї, хизмати маишї, муассисањои маориф, тандурустї ва фарњанг, амволи маќомоти њокимият ва идораи воњидњои  марзиву маъмурї ва дигар амволе, ки барои рушди иќтисодию иљтимої заруранд ва дар ќаламрави онњо воќеанд, моликияти вилоят, шањру  ноњия ё дигар воњиди марзиву маъмурї мебошанд, агар дар ќонунњо ва санадњои меъёрии њуќуќии Љумњурии Тољикистон тартиби дигаре муќаррар нашуда бошад.

Моддаи 8. Идоракунии объектњои моликияти коммуналии Вилояти Мухтори Кўњистони Бадахшон, шањри Хоруѓ ва ноњия

1.Маљлиси вакилони халќ ва раиси Вилояти Мухтори Кўњистони Бадахшон, шањри Хоруѓ ва ноњия мутобиќи ќонунгузории Љумњурии Тољикистон объектњои моликияти коммуналии воњидњои марзиву маъмурии дахлдорро дар доираи ваколатњои худ идора мекунанд. Объектњои мазкур бо маќсади хизматрасонии самаранок ба ањолї ва рушди иќтисодию иљтимоии њудуди дахлдор истифода мешаванд.

2.Тартиби хусусигардонии моликияти коммуналиро санадњои меъёрии њуќуќии Љумњурии Тољикистон муайян менамоянд. Тартиби аз моликияти коммуналї ба моликияти љумњуриявї ва ё аз моликияти љумњуриявї ба моликияти коммуналї гузаронидан аз тарафи Њукумати Љумњурии Тољикистон муќаррар карда мешавад.

3.Аз моликияти коммуналии Вилояти Мухтори Кўњистони Бадахшон, шањри Хоруѓ ва ноњия ба моликияти коммуналии дахлдори дигар  гузаронидан дар асоси ќарорњои маќомоти намояндагии мањаллии њокимияти давлатии дахлдор амалї карда мешвад.

Моддаи 9. Фаъолияти иќтисодии хориљии маќомоти мањаллии њокимияти давлатї

1.Фаъолияти иќтисодии хориљии маќомоти мањаллии њокимияти давлатї мутобиќи санадњои меъёрии њуќуќии Љумњурии Тољикистон  сурат гирифта, ин маќомот барои вусъат додани фаъолияти иќтисодии хориљии корхонањо, муассисањо, ташкилотњо ва иттињодияњои онњо, ки дар воњидњои марзиву маъмурии дахлдор љойгиранд, ба инкишофи иќтидори содиротї ва зиёд намудани  истењсоли мањсулот, иљрои кор ва  хизматрасонии ба раќобат тобовар  мусоидат менамояд.

2.Маќомоти мањаллии њокимияти давлатї дар доираи ваколати худ дар ин самт њуќуќ дорад:

-ба ташкили корхонањои муштарак мусоидат намояд;

-барои љалби инвеститсияи хориљї шароит фароњам оварад;

-мутобиќи тартиби  муќарраркардаи санадњои меъёрии њуќуќии Љумњурии Тољикистон савдои наздисарњадї ташкил намояд;

-мутобиќи санадњои меъёрии њуќуќии Љумњурии Тољикистон оид ба фаъолияти иќтисодии хориљї дигар намудњои фаъолиятро амалї намояд.

Моддаи 10. Муносибати маќомоти мањаллии њокимияти давлатї ба  моликияти љумњуриявї

Мутобиќи санадњои меъёрии њуќуќии Љумњурии Тољикистон дар њудуди Вилояти Мухтори Кўњистони Бадахшон, шањри Хоруѓ ва ноњия Маљлиси вакилони халќ ва раис ба љойгиркунии маќсадноки объектњои истењсолї ва иљтимої, таъсиси зерсохторњои дахлдор, истифодаи самараноки захирањои табиї ва мењнатї, њифзи муњити зист ва соњањои дигар, ки моликияти љумњуриявї мебошанд, назорат мекунанд.

БОБИ 3.Асосњои молиявии фаъолияти Вилояти Мухтори Кўњистони Бадахшон

Моддаи 11. Манбаъњои молиявии Вилояти Мухтори Кўњистони Бадахшон, шањри Хоруѓ ва ноњия

1.Манбаъњои молиявии Вилояти Мухтори Кўњистони Бадахшон, шањри Хоруѓ ва ноњия аз инњо иборатанд:

-маблаѓњои буљети мањаллї, фондњои маќсадноки давлатї, даромад аз буљети  љумњуриявї дар шакли кўмаки молиявии беподош (дотатсия), мусоидати молиявї (субвенсия) аз буљети маќомоти болої, ќарзи буљетї аз буљети маќомоти болої, маблаѓњои хайрия, коѓазњои ќиматнок, бурднок ва музоядањои мањаллї, даромад аз чорабинињои оммавию варзишї ва фарњангї, сармоягузории хориљї, дигар манбаъњое, ки  санадњои меъёрии њуќуќии Љумњурии Тољикистон манъ накардаанд.

2.Дар асоси шартнома манбаъњои молиявии Вилояти Мухтори Кўњистони Бадахшон, шањри Хоруѓ, ноњияро бо манбаъњои молиявии дигар вилоят, шањр, ноњия, шахсони воќеї ва њуќуќї барои маблаѓљудокунї ба барномањои муштарак, аз љумла барои иљрои барномањои тараќќиёти байниминтаќавї муттањид кардан мумкин аст.

Моддаи 12. Даромадњои буљети Вилояти Мухтори Кўњистони Бадахшон, шањри Хоруѓ ва ноњия

1.Ќисми даромади буљети Вилояти Мухтори Кўњистони Бадахшон, шањри Хоруѓ ва ноњия аз њисоби манбаъњо ва маблаѓљудокунињо, даромадњо аз андоз ва даромадњои ѓайриандозї, инчунин аз воридоти маблаѓњо аз њисоби андозу пардохтњои танзимкунанда иборат мебошад.

2.Ба даромадњо аз андоз дохил мешаванд:

-андозњои мањаллї, ки намудњои онњоро санадњои меъёрии њуќуќии Љумњурии Тољикистон муайян намудаанд;

-даромад аз андозу пардохтњои танзимкунанда мутобиќи тартибе, ки Ќонуни Љумњурии Тољикистон  дар бораи Буљети давлатї барои соли навбатии молиявї муќаррар кардааст;

-бољи давлатї, ба истиснои бољи давлатие, ки  мутобиќи Ќонуни Љумњурии Тољикистон  дар бораи Буљети давлатї  барои соли навбатии молиявї ба буљети љумњуриявї ворид мешавад;

-даромад аз дигар пардохтњои њатмї ба буљет;

-дигар манбаъњое, ки  санадњои  меъёрии њуќуќии Љумњурии Тољикистон  манъ накардаанд.

3.Ба даромадњои  ѓайриандозї дохил мешаванд:

-даромад аз буљети љумњуриявї дар шакли кўмаки молиявии беподош (дотатсия), мусоидати молиявї (субвенсия), ќарзи буљетї ё дар  шакли дигар;

-даромад аз хизматрасонии пулакие,ки маќомоти иљроияи мањаллии њокимияти давлатї ва ташкилотњои идории буљетї мерасонанд;

-воридоти маблаѓ аз њисоби татбиќи чорањои маљбуркунї барои вайронкунии ќонунгузории Љумњурии Тољикистон дар бораи молияи давлатї, аз љумла љарима, пушаймона, ноустуворона, љубронпулї ва ѓайра;

-хайрияњои шахсони воќеї ва њуќуќї;

-даромад аз гузаронидани њашарњо;

-даромад аз коѓазњои ќиматнок, бурднок ва музоядањои мањаллї;

-даромад аз амволе, ки моликияти коммуналии шањр ва ноњия мебошад ё дар  идораи хољагии онњо ќарор дорад.

4.Барои супоридани андоз, бољ ва пардохтњои мањаллие, ки ба буљети мањаллии дахлдор ворид мегарданд, мутобиќи ќонунгузории  Љумњурии Тољикистон  Маљлиси вакилони халќи шањр ва ноњия њуќуќ дорад ба гурўњњои  алоњидаи  андозсупорандагон имтиёзњо муќаррар намояд.

Моддаи 13. Харољоти буљети Вилояти Мухтори Кўњистони Бадахшон, шањри Хоруѓ ва ноњия 

1.Аз њисоби буљети мањаллї танњо харољоти зайл маблаѓгузорї карда мешавад:

-таъмини фаъолияти маќомоти мањаллии њокимияти давлатї;

-ташаккули моликияти коммуналии воњиди марзиву маъмурии  дахлдор ва идоракунии он;

-таъсис, таъмини  фаъолият ва инкишофи муассисањои  маориф,тандурустї, фарњанг, илм, тарбияи љисмонї ва варзиш, воситањои ахбори омма ва нашрияњо, дигар муассисањое, ки ба моликияти коммуналї мансубанд ё дар ихтиёри маќомоти мањаллии њокимияти давалатї мебошанд;

-инкишофи хољагии манзилию коммуналї;

-сохтмони роњ ва нигоњдории роњњое,ки ањамияти мањаллї доранд;

-ободонї ва кабудизоркунии мањал;

-истифода ва коркарди партовњои рўзгор;

-таъмини хизматрасонии наќлиётї ба ањолї ва муассисањое, ки ба  моликияти коммуналї мансубанд ё дар ихтиёри маќомоти мањаллии њокимияти давлатї мебошанд;

-њифзи муњити зисти мањал;

-амалигардонии барномањои маќсадноки маќомоти мањаллии њокимияти давлатї;

-хизматрасонии ќарзии маќомоти мањаллии њокимияти давлатї ва  пардохти онњо;

-кўмаки молиявии беподош ба ањолї;

-гузаронидани интихоботи маќомоти намояндагии мањаллии њокимияти давлатї.

2.Маблаѓгузории фаъолияти дигари маќомоти мањаллии њокимияти давлатї ва харољоти дигари дорои ањамияти мањаллї мутобиќи гурўњбандии буљети Љумњурии Тољикистон аз љониби маќомоти мањаллии њокимияти давлатї амалї карда мешавад.

3.Дар давраи байни иљлосияњо ба захирањои озоди  молиявии буљет, ки нисбати буљети тасдиќшуда ба андозаи на зиёда аз дањ фоизро ташкил мекунад, раиси Вилояти Мухтори Кўњистони Бадахшон, шањри Хоруѓ ва ноњия ихтиёрдорї намуда, ќарорњои худро ба Маљлиси  вакилони халќ  барои тасдиќ пешнињод мекунад. Агар захирањои  озоди молиявии буљет зиёда аз дањ фоизи буљети  тасдиќшударо ташкил дињанд, дар он сурат раис таѓийроту иловањои ба буљети мањаллї воридкардашударо ба баррасии Маљлиси вакилони халќ пешнињод менамояд.

4.Харољоти якљояи буљети Вилояти Мухтори Кўњистони Бадахшон, шањри Хоруѓ, ноњия ва буљети љумњуриявї бо тартиби муќаррарнамудаи Ќонуни Љумњурии Тољикистон дар бораи Буљети давлатї барои соли навбатии молиявї ва дигар ќонунњои Љумњурии Тољикистон амалї карда мешавад.

Моддаи 14. Фонди захиравии раиси Вилояти Мухтори Кўњистони Бадахшон, шањри Хоруѓ ва ноњия

1.Дар доираи буљети тасдиккардашуда Маљлиси вакилони халќи Вилояти Мухтори Кўњистони Бадахшон, шањри Хоруѓ ва ноњия метавонад фонди захиравии раисро дар њаљми 0,5 фоиз аз њаљми даромади умумии буљети дахлдори мањаллї таъсис дињад ва ба таркиби харољоти он дохил намояд.

2.Ба фонди захиравї мутобиќи тартиби муќаррарнамудаи Њукумати Љумњурии Тољикистон раис ихтиёрдорї намуда, дар бораи харољоти он ба Маљлиси дахлдори вакилони халќ њисобот медињад.

Моддаи 15. Њуќуќњои буљетии Маљлиси вакилони халќ ва раиси Вилояти Мухтори Кўњистони Бадахшон, шањри Хоруѓ ва ноњия

1.Аз тарафи раиси Вилояти Мухтори Кўњистони Бадахшон, шањри Хоруѓ ва ноњия лоињаи буљети Вилояти Мухтори Кўњистони Бадахшон, шањри Хоруѓ ва ноњия тањия карда мешавад.

2.Мутобиќи тартиби  муќаррарнамудаи санадњои меъёрии њуќуќии Љумњурии Тољикистон лоињаи буљет аз рўи манбаъњои даромад ва самтњои харољот ба Маљлиси дахлдори халќ пешнињод карда мешавад.

3.Буљети Вилояти Мухтори Кўњистони Бадахшон, шањри Хоруѓ ва ноњия дар шакли ќарори Маљлиси дахлдори вакилони халќ ќабул карда мешавад.

4.Буљети Вилояти Мухтори Кўњистони Бадахшон, шањри Хоруѓ ва ноњия мумкин аст бо  барзиёдї (профитсит) тањия ва тасдиќ карда шавад.

Маблаѓгузории маќомоти мањаллии њокимияти давлатї дар њаљме, ки буљетњои мањаллї ва љумњуриявї муќаррар намудаанд, сурат мегирад.

Барои нигоњдории маќомоти намояндагии мањаллии њокимияти давлатї Маљлиси дахлдори вакилони халќ харољотро муќаррар менамояд.

Дар доираи ваколати худ Маљлиси вакилони халќ ва раиси  Вилояти Мухтори Кўњистони Бадахшон, шањри Хоруѓ ва ноњия њангоми иљрои буљет барои таъмини тавозуни он масъул мебошанд.

5.Маљлиси вакилони халќи Вилояти Мухтори Кўњистони Бадахшон, шањри Хоруѓ ва ноњия иљрои буљетро тасдиќ мекунад.

БОБИ 4. Асосњои фаъолияти иљтимоию фарњангии

Вилояти Мухтори Кўњистони Бадахшон

Моддаи 16. Салоњияти Вилояти Мухтори Кўњистони Бадахшон дар соњаи маориф

Маќомоти мањаллии њокимияти давлатии Вилояти Мухтори Кўњистони Бадахшон  сиёсати давлатро  дар соњаи маориф дар мањалњо амалї менамояд, барномањои минтаќавии инкишофи соњаи маорифро бо назардошти  хусусияти миллї, иљтимої, фарњангї, демографї ва ѓайра тањия намуда, амалї  мегардонад.

Маќомоти мањаллии њокимияти давлатии Вилояти Мухтори Кўњистони Бадахшон  инкишофи системаи давлатии маорифро таъмин намуда, ба кори муассисањои томактабї, мактабњои тањсилоти умумї, мактабњои ибтидої, миёна ва олии касбї, муассисањои илмии тадќиќотї, ки дар њудуди вилоят воќеанд, назорат мебарад ва ба инкишофи илм мусоидат мекунад.

Моддаи 17. Салоњияти Вилояти Мухтори Кўњистони Бадахшон дар соњаи фарњанг

1.Маќомоти мањаллии њокимияти давлатии Вилояти Мухтори Кўњистони Бадахшон сиёсати давлатро дар соњаи фарњанг амалї менамояд.

2.Маќомоти мањаллии њокимияти давлатии Вилояти Мухтори Кўњистони Бадахшон мутобиќи ќонугузории Љумњурии Тољикистон њуќуќ ва озодињои шањрвандонро дар соњаи фарњанг ва маънавиёт њимоя менамояд.

3.Маќомоти махаллии њокимияти давлатии Вилояти Мухтори Кўњистони Бадахшон дар соњаи инкишофи фарњанг тадбирњои зайлро амалї  мегардонад:

-тањия ва татбиќи барномањои давлатї дар соњаи фарњанг  дар њудуди вилоят бо назардошти њифзи арзишњои фарњангї, маънавї, анъанањои  таърихии ањолии вилоят;

-корњои созмондињї барои ташкил намудани марказњои фарњангї дар њудуди вилоят ва берун аз он;

-ташкил намудани марказњои таълимии омўзиши касбу њунарњои бадеии халќї;

-фароњам овардани шароит барои иштироки озодонаи шањрвандон ва созмонњои љамъиятї дар њаёти фарњангї, такмили њамаљонибаи эљодиёти бадеї, илмї ва техникї дар шањр ва ноњияњои вилоят;

-њалли масъалаи њифз ва истифодаи ёдгорињои таърихї ва фарњангї;

-инкишофи шабакањои  муассисањои фарњангї, телевизион ва радио.

Моддаи 18. Салоњияти Вилояти Мухтори Кўњистони Бадахшон дар соњаи њифзи саломатии ањолї

Маќомоти мањаллии њокимияти давлатии Вилояти Мухтори Кўњистони Бадахшон дар соњаи  њифзи саломатии ањолї тадбирњои зеринро амалї мегардонад:

-гузаронидани сиёсати ягонаи давлатї дар соњаи њифзи саломатии ањолї;

-назорат ба риояи ќонунњои соњаи њифзи саломатии ањолї;

-њимояи њуќуќу озодињои шањрвандон дар соњаи њифзи саломатии ањолї;

-тањия ва татбиќи барномањои њудудии инкишофи системаи нигоњдории тандурустї ва њифзи саломатии ањолї;

-ташаккул додани маќомоти идоракунї, инкишофи шабакањо ва мустањкам кардани базаи моддию техникї, бо доруворї,техникаи тиббї ва бо таљњизоти таъиноти тиббї таъмин намудани муассисањои нигоњдории тандурустии давлатї;

-ташкили кўмаки аввалияи тиббию санитарї ва дигар намудњои кўмаки тиббї ва таъмини дастрасии он ба ањолї;

-мусоидат барои инкишофи фаъолияти хусусии тиббї;

-таъмини амнияти санитарию эпидемиологии ањолї;

-њамоњангсозї ва назорати фаъолияти корхонањо, муассисањо ва ташкилотњои системаи нигоњдории тандурустї;

-њифзи муњити зист ва таъмини бехатарии экологию радиатсионї;

-иљрои дигар вазифањои идоракунии системаи нигоњдории тандурустї ва њифзи саломатии ањолї мутобиќи ќонунгузории Љумњурии Тољикистон.

БОБИ 5. Муќаррароти хотимавї

Моддаи 19. Дар бораи аз эътибор соќит донистани Ќонуни конститутсионии  Љумњурии Тољикистон “Дар бораи Вилояти Мухтори Кўњистони Бадахшон”

Ќонуни конститутсионии Љумњурии Тољикистон “Дар бораи Вилояти Мухтори Кўњистони Бадахшон”аз 4 ноябри соли 1995 (Ахбори Маљлиси Олии Љумњурии Тољикистон, соли 1995, №21, моддаи 247; соли 2000, №11, мод. 515; соли 2005, №12, мод.624) аз эътибор соќит дониста шавад.

Моддаи 20. Тартиби мавриди амал ќарор додани Ќонуни конститутсионии мазкур

Ќонуни конститутсионии мазкур пас аз интишори расмї мавриди амал ќарор дода шавад.

